
Nafarroako Alderdi Sozialista talde parlamentarioari atxikitako foru parlamentari Javier Lecumberri Urabayenek, Legebiltzarreko Erregelamenduan ezarritakoaren babesean, Nafarroako industriako belaunaldi-ordezkapenari buruzko interpelazio hau aurkezten dio Industriako eta Enpresen Trantsizio Ekologiko eta Digitalerako kontseilariari, urtarrilaren 25eko Osoko Bilkuran eztabaidatzeko. 
Manufaktura-industrian orain dela gutxi onetsi da errelebo-kontratu izenarekin ezagutzen denaren luzapena, 2024aren amaiera arte luzatu ere.  Neurri horrek inpaktu handia izan dezake gure enpresen osaeran –bereziki, automobilgintzan–, industriak pisu handia baitauka Nafarroako Foru Komunitatearen ekonomian. 
Errelebo-kontratua luzatzeak duen garrantziaz jabetuta, Nafarroako industrian belaunaldi-ordezkapena sustatze aldera abiarazi beharreko ekintzei buruzko interpelazio hau egiten diogu Industriako eta Enpresen Trantsizio Ekologiko eta Digitalerako kontseilariari. 
Iruñean, 2024ko urtarrilaren 18an

